NAZALI KOPELA YO MOBU YA SIKA YA ESENGO!

Shalom. Nkombo ya Nkolo na biso Yesu Kristo epambolama...

Ezali kaka na ngolu ya Nkolo nde tomonaki lisusu mobu oyo ya sika
2020. Bato nyonso te nde bakatisaki, kasi biso tokatisi. Nkembo, lokumu
mpe matondi ezonga epai na Ye. Amen.

Nazali kopelela yo elonga na mobu oyo ebandi. Elonga ya molimo na yo
— mpo elonga wana nde ebotaka mapamboli mpe elonga mosusu
nyonso. Lokola Makomi elobi na:

3 Yoane 1:2 (Mokanda na Bomoi)

“Mobali na ngai ya bolingo, nazali kobondela ete otonda na elonga
na makambo nyonso mpe ozala na nzoto malamu, ndenge molimo
na yo ezali kokende malamu.”

Na ebandeli ya mobu moko, bana ya Isalaele babimaki na ndako ya
boombo mpe bakémaki bato ya bonsomi. Ndenge moko mpe, Nkolo
atikola yo na ndako ya boombo ya Zabolo na nkombo ya Yesu Kristo.
Mitindo nyonso mpe minyololo nyonso ya Zabolo, Nkolo akatela yo yango
na mobu oyo 2020 oyo ebandi. Biloko nyonso oyo ezalaki makasi, Nkolo
akomisa yango pete.

Esika ozalaki kokoka te kokende liboso na kondima mpo na mimekano ya
monguna, Nkolo akanga yango na mobu oyo na nkombo ya Yesu Kristo.

Mobu oyo ezala mobu ya Nkolo. Nyonso oyo okosala mpo na Nkolo mpe
mMpo na bomoi na yo moko, epesa mbuma mpe elongi.

Nakanisi mobu moko eleki... tozalaki kosala losambo mokuse mikolo
nyonso na mpokwa na ndako. Tokanaki kotanga Biblia mobimba, mokapo
moko mokolo moko. Tango tobandaki buku ya Banzembo, tozalaki
kotanga mokapo moko mokolo moko. Sima ya mikolo 30, tosilisaki
mikapo 30.

Totikaki mokolo moko te. Ntango tokdmaki mokolo ya 31 sanza ya zomi
na mibale na butu, tozalaki na mokapo ya 65 ya Banzembo. Mokolo wana
totikaki kotanga mpo na kopesa lokumu mpe masanzoli epai ya Nzambe.
Tolobaki ete tokotanga mokapo yango mokolo oyo elandi, elingi koloba
mokolo ya 1.

Ntango tokutanaki lisusu mokolo ya 1 na mpokwa mpo na kotanga
mokapo ya 65, boyebi nini tomonaki?

Totanga:

Nzembo 65:9-11 (Mokanda na Bomoi)

“Okendaki kotala mokili mpe opesaki yango bozwi; ebale ya Nzambe
etondi na mayi; opesaka bato blé mpo ozali nde obongisaka mabele.
Otondisaka mabulu na yango mayi, okitisaka bisika ya likolo,
okomisa mabele pete na mvula, opambolaka mbuma na yango.
OLATISI MOBU MOTOLE YA BOLAMU NA YO; banzela na yo etondi na
bozwi.”

Verse ya 11 oyo elobi: “Olatisi mobu motole ya bolamu na Yo" — yango
nde ekédmaki liloba ya mobu na biso.

Yango ebondisaki biso mingi. Toyebaki te ete mokapo wana ezalaki
kolobela mobu ya sika. Tokangaki motema ete Nzambe alobaki na biso
mpe apesaki biso Liloba ya mobu. Tososolaki ete losambo na biso nyonso
ezalaki kotangama! Mokapo moko na moko ezalaki na motuya na miso
ya Nzambe.

Mpe solo, mobu wana ezalaki mobu ya bolamu ya Nzambe mpo na biso
nyonso. Nkolo asalaki biso bolamu mingi koleka ndelo, ndenge alobaki.

Lelo oyo, liloba wana ezala mpe ya yo. Nkolo alatisa mobu na yo “motole

ya bolamu na Ye.” Omonaka bikamwa oyo omona naino te na bomoi na
yo. Mobu oyo ezala mobu ya Pentekote, mobu ya kobota mbuma, mobu
ya kozala na bomoi oyo esepelisaka Nzambe, mobu ya esengo mpe
elonga. Apambola yo ntango nyonso okokota mpe okobima.

Kasi elongo na mapamboli wana nyonso, nakundoli yo: lela bana na yo
na nzela ya kobanga Nzambe koleka mobu eleki. Kolimwisa mwana te
disipilini esika esengeli, mpo Biblia elobi akokufa te. Sala makasi na
kobondela mpe kokanga bilei ntango esengeli. Kondima na yo ezala
makasi koleka mobu eleki. Kobakisa bosantu mpe bopeto na yo.

Banda mobu na yo elongo na Nkolo. Tanga mbuma oyo okomemela Ye —
ezala mbala zomi koleka oyo ya mobu eleki. Nyonso oyo ozembelaki
mobu eleki, kotika yango te ekota na mobu oyo.

Mpe soki osali bongo, Nzambe akoya kotala yo, akokémisa yo malamu,
akopesa yo bozwi mingi, mpe AKOLATISA MOBU NA YO MOTOLE YA
BOLAMU NA YE (Nzembo 65).

Bongo nde ekozala mpo na yo na nkombo ya YESU KRISTO.

Amen.

